
Ramamattebha Stotram

ರಾಮಮತ್ತೇಭಸ್ತೋತ್ರಂ

Document Information

Text title : Ramamattebha Stotram

File name : rAmamattebhastotram.itx

Category : vishhnu, stotra

Location : doc_vishhnu

Author : Mahadeva

Proofread by : Rajesh Thyagarajan

Description/comments : From Stotrasamuchchaya 2, Edited by Pandit K. Parameshwara Aithal

Latest update : May 10, 2023

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

May 11, 2023

sanskritdocuments.org



Ramamattebha Stotram

ರಾಮಮತ್ತೇಭಸ್ತೋತ್ರಂ

ಶ್ರೀಕಾಮುಕೋ ನಿಖಿಲನಾಕಾಲಯೈರ್ವಿಪುಲಶೋಕಾಕುಲೈರಭಿನತೋ
ರೇಖಾರಥಾಂಗವರಶಂಖಾಂಚಿತಃ ಕಪಟಶಾಖಾಮೃಗೈಃ ಸಹ ಸುರೈಃ .
ಯೋ ಗಾಮುಪೇತ್ಯ ಬಹುವೇಗಾನ್ವಿತಃ ಕಲಿತಯಾಗಾತ್ ಸ್ವಯಂ ದಶರಥಾತ್
ಶ್ಲಾಘಾಶತೈರ್ದಿವಿಷದೋಘಾರ್ಪಿತೈಃ ಸಜಲಮೇಘಾಕೃತಿಃ ಸಮಜನಿ .. 1..

ವಾಚಾ ಮುನೇಸ್ತದನು ವಾಚಾಲಿತಜ್ಯಧನುರಾಚಾಮ್ಯಜೀವನಮಿಷೂನ್
ತುಚ್ಛಾತ್ಮನಾಂ ಸ್ವತನುದುಚ್ಛಾಯಸಂತಮಸಸಂಛಾದಿತಾಂತರನಿಶಾಂ .

ಆಜಾನಪಾವನಸರೋಜಾಯಮಾನಪದಭಾಜಾ ಕಣೇನ ರಜಸಃ
ಕಷ್ಟಂ ಸ್ತ್ರಿಯಾಝಟಿತಿ ನಿಷ್ಟಂಕಿತಂ ವಿದಧದಿಷ್ಟಂ ಚಯೋಽದಿತ ಮುನೇಃ .. 2..
ಕುಂಠಾನ್ಯಶಕ್ತಿಶಿತಿಕಂಠಾಶುಗಾಸನಮರಂ ಠಾತ್ಕೃತಂ ಭಂಜಯನ್
ವ್ರೀಡಾಸ್ಮರಸ್ಫುರಣನೀಡಾಯಿತಾಂ ಚ ಜನಕ್ರೇಡಾಪತೇರಾತ್ಮಜಾಂ .

ರೂಢಾನುರಾಗಕಮುದೂಢಾಮುಪೇತ್ಯ ಪಥಿ ಮೂಢಾಶಯಂ ಪ್ರತಿಘಯಾ
ಶೋಣಾಕ್ಷಮಪ್ಯಥ ಭೃಗೂಣಾಮಧೀಶಮಪರೀಣಾವಲೇಪಮತನೋತ್ .. 3..

ತಾತಾಜ್ಯಾ ತದನು ಸೀತಾನ್ವಿತೋ ಭುವನಪಾತಾ ಸಮೇತ್ಯ ವಿಪಿನಂ
ಯಥಾರ್ಥ್ಯವೇದಿಮುನಿನಾಥಾರ್ಥತೋ ವಿಮತಮಾಧಾಯ ಪಂಚವಟಿಕಾಂ .

ಗೋದಾವರೀವಿಗನಾದಾನುಬಂಧಬಹುಮೋದಾವಹಾಧಿವಸನ್
ಕ್ರೋಧಾದರಂ ವಿಪುಲಯೋಧಾಧರಂ ವಿಷಮಮೇಧಾಧರಂ ಖರಮಹನ್ .. 4..

ನಾನಾಮುಖೋಕ್ತಿಬಹುಮಾನಾಗತಂಝಟಿತಿ ಲೀನಾಯುಷಂ ಚ ಹರಿಣಂ
ಆಪಾದ್ಯ ಯಾತುಹೃತಭೂಪಾತ್ಮಜಾವಿರಹತಾಪಾತುರೋ ವನಭುವಿ .

ಶೇಫಾಲಿಕಾಮಿಲಿತರೇಫಾಧಿಕಾರಖ್ಯರವರೇಫಾಯಿತಾಧಿಕಧೃತಿಃ
ಕ್ಷೀಬಾಶಯಂ ತದ್ನು ಚಾಬಘಿತೋಷ್ಣಕರಶಾಬಾರ್ಥಮಿಂದ್ರತನಯಂ .. 5..

........ missing in the manuscript

ಪ್ರಾಭಾತಿಕಾರ್ಕಫಲಲೋಭಾಭಿಯುಕ್ತಕಪಿನಾಭಾತದಾರಕುಶಲಃ .
ಭೀಮಾಶುಗೈಸ್ತ್ರಸತಿ ಸಾಮಾವಲಂಬಿನಿ ವಿನಾಮಾಶ್ರಯೇ ಜಲನಿಧೌ
ಆಯಾಸಲೇಶಮಪಹಾಯಾಲಿಕೃಜ್ಝಟಿತಿ ಜಾಯಾಮುಷಃ ಪುರಮಗಾತ್ .. 6..

ಶ್ರೀರಾಶಯಃ ಸಕಲವೀರಾಗ್ರಣೀರಹಿತಮಾರಾಯ ಸೈನಿಕಯುತಃ
ಕಾಲಾತ್ಮಕಃ ಸ್ವಭುಜಲೀಲಾವಮುಕ್ತಶರಜಾಲಾಹತಾಶರಗಣಃ .

ರಾಮಮತ್ತೇಭಸ್ತೋತ್ರಂ

ದಾವಾನಲಃ ಖಲು ಯಥಾ ವಾ ತೃಣಂ ಯುಧಿ ತಥೈವಾತೃಣೋದ್ ದಶಮುಖಂ
ನೈಶಾಚರೀಂ ತದನುಜೇ ಶಾಸ್ತ್ರತೋ ವಿಲಸದಾಶಾವತೀಂ ಶ್ರಿಯಮಧಾತ್ .. 7..

ಯೋಷಾಮುಪೇತ್ಯ ಗತದೋಷಾಂ ತತೋಽಭಜತ ತೋಷಾನ್ವಿತೋ ನಿಜಪುರೇ
ನೀಹಾರಶೀತಲವಿದೇಹಾತ್ಮಜಾಂಗ ಮಿಲದೀಹಾನುರೂಪವಿಹೃತಿ .

ಡೋಲಾವಿಹಾರಮಥ ತಾಲನ್ವಿತಾಭಿನಯಮೇಲಾಧಿಕೋ ಹ್ಯನುಭವನ್
ಸಾಕ್ಷಾತ್ ಪುರೋಽಸ್ತು ಧನುದೀಕ್ಷಾಗುರುರ್ಮಮ ಸ ರಕ್ಷಾಮಣಿಸ್ತ್ರಿಜಗತಾಂ .. 8..

ಮತ್ತೇಭಯೂಥಮಿದಮುತ್ತೇಜಿತಾಶುಗನಿಕೃತ್ತೇಂದ್ರವೈರಿಶಿರಸೇ
ತ್ರಸ್ತಾಪತಜ್ಜನಸಮಸ್ತಾವನಪ್ರಣಯವಿಸ್ತಾರಿತಾತ್ಮಯಶಸೇ .

ಶ್ರೀಜಾನಕೀಸಹಿತರಾಜಾಧಿರಾಜತನವೇ ಜಾಯತಾಂ ಸದುಪದಾ
ಪಾದೇಽರ್ಪಿತಂ ನನು ಮಹಾದೇವನಾಮಕವಿನಾ ದೇವತಾರ್ಚಿತಪದೇ .. 9..

ಇತಿ ಮಹಾದೇವವಿರಚಿತಂ ಶ್ರೀರಾಮಮತ್ತೇಭಂ ಸಂಪೂರ್ಣಂ .

ಸ್ತೋತ್ರಸಮುಚ್ಚಯಃ 2 (72)

The Ramamallehhaslotra (72) is of particular

interest because of its special form of

composition. The poet employs the dvAdashaprAsa,

repetition of a syllable twelve times in each

verse (the second syllable of each yati), in a

different way, using the repeated syllables in

the alphabetical order. The author, Mahadeva,

is probably the same as the author of the

naTeshAShTaka.

